
ROZLĚZĆ RĚKA

a)	 dale a tołši bywać
b)	 dale a rjeńši bywać
c)	 dale a bohatši bywać

Prawa je wotmołwa a.
Rozlězć je to, štož žonam prajić njesměš. Woznamjenja, zo je wobjim abo waha ćěła 
přiběrała, a to nic runje do dołhosće. 

Takle móžeš tež prajić:
• �přiwzać/přibywać, tołstnyć/wotołstnyć

Připódla prajene:
Kak móžeš to wuprajić bjez toho, zo tamneho abo lěpje prajene tamnu zraniš?  
Mi přińdźe do mysli: Sy tajka mjechka, bjez kóždeho róžka, kulojta a jakna.  
Snano znajeće hišće dalše móžnosće?

Přikłady z rěčneho korpusa: 
Po lětach bě rozlězła, bywaše tołša a tołša, ale za to słabša. (Cyblowe suknički.  
Budyšin 2008)
Kopańca je za mnje to, zo njebych rozlězł kaž pampuch. (Jan Wornar, Dypornak ma 
ptačka. Budyšin 1974)
Rostlina, kotraž wupadaše do toho kaž mortwa, počina nadobo zaso žiwa być a jeje 
stwjelca so rozsfałduja a rozlězu. (Płomjo 2008)


